
Aallarnisaasunut nuna tamakkerlugu ukiumoortumik Nersornaasiisarnermik 

pilersitsinissamik, Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Naalakkersuisut unammisitsineq kisiat 

aqqutissiuutissavaat, tassanilu akissarsiaasinnaasut, agguaassinerusinnaasut, 

angalanerusinnaasut, assigisinnaasaallu suliffeqarfinnit namminersortunit, 

aaqqissuussisimanernit, aningaasaateqarfinnit imaluunniit avataani suleqatigisanit 

aningaasalersorneqassallutik. 

(Inatsisartunut ilaasortaq Napaartoq Isak Petrussen, Demokraatit) 

 

 

Akissuteqaat  

(Nunanut Allanut, Inuussutissarsiornermut Aatsitassanullu Naalakkersuisoq) 

 

Aappassaaneerinninneq 

 

Naalakkersuisut Inuussutissarsiornermut Aatsitassanullu Ataatsimiititaliaq qutsavigaat 

siunnersuummik peqqissaartumik suliaqarsimanerat pillugu.  

 

Naalakkersuisut ataatsimiititaliaq isumaqatigaat ataatsimiititaliap oqaaseqaatai pillugit, 

pingaartuusoq inuussutissarsiortut pitsaanerpaanik killiliussanik atugassaqarnissaat pillugu.  

 

Naalakkersuisut maluginiarpaat Inuussutissarsiornermut Aatsitassanullu Ataatsimiititaliami 

amerlanerussuteqartut  isumaliutissiissumminni inassutigimmassuk allannguutissatut 

siunnersuutip akuersissutigineqarnissaa.  

 

Taamatut oqaaseqarluta Naalakkersuisut inassutigissavaat allannguutissatut siunnersuutip 

akuersissutigineqarnissaa.  


